
БЎЛАЖАК МУТАХАССИСЛАР ИННОВАЦИОН 
ФАОЛЛИГИНИ ВА МУСТАҚИЛ ТАЪЛИМИНИ 

РИВОЖЛАНТИРИШДА АХБОРОТ МАДАНИЯТИНИНГ 
АҲАМИЯТИ 

 
Г.О. Очилова,  

“Инновацион таълим” кафедраси доценти,  
пс.ф.ф.д.PhD, ТДИУ 

Б.Р. Рузметов,  
магистратура талаба, ТДИУ. 

 
Аннотация: мазкур мақолада замонавий ахборот технологиялари 

воситаларидан таълим-тарбия жараёнларида фойдаланиш имкониятлари, 
замонавий ахборот технологиялари асосида педагогик фаолиятни ташкил этиш 
механизмлари, йўналишлари, бўлажак мутахассислар инновацион фаоллигини ва 
мустақил таълимини ривожлантиришда ахборот маданиятининг аҳамияти 
хусусидаги маълумотлар баён этилган. 

Таянч тушунчалар: мустақил таълимни ривожлантириш, мутахассислар 
инновацион фаоллигини таъминлаш, олий таълимни рақамлаштириш, замонавий 
ахборот технологиялари, ахборот маданияти, техник тараққиёт, ахборот 
ресурслари, талабалар инновацион фаоллигини таъминлаш.  

 
Мамлакатимизда таълим соҳасида олиб борилаётган ислоҳотлардан 

мўлжалланган вазифаларни амалга ошириш замонавий ахборот технология-
ларидан кенг фойдаланишни ҳамда ўқувчиларда омилкорликни шакллантириш 
мақсадида интернет - ресурслардан кенг фойдаланишни кўзда тутади, бу эса ўз 
навбатида педагог касбий маданиятининг бир қисми ва олий таълимда таълим 
муҳитини тегишли ўзгариши сифатида педагогларнинг юқори савиядаги 
ахборот маданиятига эга бўлишини кўзда тутади. 

Бўлажак мутахассисларнинг “ахборот маданияти” касбий маҳоратини 
мукаммал эгаллаб боришнинг муҳим бир йўналиши сифатида тан олинмоқда. 
Бўлажак мутахассисларнинг “ахборот маданияти” қуйидаги мезонлар асосида 
шаклланиб боради: ўз касбий фаолиятига тегишли ахборотларни олиш, уни 
қайта ишлаш ва фойдаланиш методлари ва усулларини ўзлаштириши; атроф- 
оламдаги ахборот жараёнлари ҳақида билимлар ва тасаввурларни акс 
эттирувчи педагогнинг педагогик маҳоратини такомиллаштирувчи сифатлар 
йиғиндиси, ахборот воситаларига эга бўлиш, ахборот маданияти билан боғлиқ 
ахлоқий ва касбий маҳорат меъёрлари тизимини ўзлаштириш, шунингдек 
компьютер саводхонлигига эга бўлиши; компьютер саводхонлиги ва 
ахборотни излаш малакаси, ахборотдан фойдаланиш ҳамда баҳолаш, ахборот 

технологияларига эга бўлиш, педагогик фаолиятнинг барча соҳаларида 
ахборот технологиялари имкониятларини эгаллаш ва фойдаланишдан иборат 
ахборот омилкорлиги. 

Замонавий ахборот ресурслари педагогга ўзининг касбий маҳоратини 
оширишга ёрдам беради. Бундай шароитда педагог: 

1. Таълим берувчи сифатида – машғулотлар ўтказади, дарс 
жараёнини ўқув-методик жиҳатдан тўғри ва самарали ташкил этилишини 
таъминлайди; 

2. Маслаҳатчи сифатида – билиш жараёнини бошқаради, гуруҳ бўлиб 
маслаҳат ва коммуникатив машғулотларни олиб боради, ўрганилаётган 
мавзунинг ҳар хил масалалари бўйича талабаларга якка тартибда маслаҳатлар 
беради;  

3. Менежер сифатида – машғулотлар ўтказилишини бошқаради, 
мақсадга эришилишини назорат қилади. (тестлар, имтиҳонлар ва шу кабилар). 

Ҳозирги пайтда педагогларнинг ахборот маданиятини шакллантириш-
нинг фақатгина биринчи, бошланғич босқичи – замонавий компьютер 
саводхонлигини шакллантириш босқичи кузатилади. Ахборот–компьютер 
воситалари билан таъминлаш педагогнинг компьютер саводхонлигини 
шакллантириш учун шароит яратади. Билиш жараёнини ташкил қилишнинг 
ўзгартирилиши, компьютерда ахборот маҳсулотларини, ўқув дастурларини 
яратиш малакаларини шакллантириш – педагогнинг ахборот омилкорлигини 
ривожлантириш йўлидаги кейинги қадам ҳисобланади.  

Педагогларнинг ахборот маданияти ахборот моделини қуриш мала-
касини назарда тутади. Моделлаштиришни реал оламдаги ҳодисалар, 
жараёнлар ва обектларни тадқиқ қилишнинг универсал усули сифатида қараб, 
ахборот моделини қуриш методига эга бўлган педагог - талабаларни тадқиқот 
ишларига жалб этади, унинг моделлаштириладиган ҳолатларда фаол иштирок 
этиши учун шароит яратади. Педагогик маҳорат таркибий тузилишида 
ахборот маданиятининг имкониятларини ошириш зарурияти қуйидаги 
омиллар билан аниқланади: ахборот ҳажмининг кескин ортиши; замонавий 
фан интеграцияси ва дифференциацияси туфайли юзага келган ахборот 
тарқалишининг муқаррарлиги; илмий ва ижтимоий парадигмалар 
алмашинуви туфайли билимларнинг жуда тез эскириши. 

Ўқитувчиларнинг ахборот маданиятини шакллантириш ва ривожлан-
тириш таълим соҳасида олиб борилаётган ислоҳотларнинг ажралмас қисми 
эканлиги шубҳасиздир. Компьютерда ишлашнинг оддий кўникмалари 
педагогнинг касбий ахборот фаолиятини такомиллаштиришдаги биринчи 
қадамдир.  

Таълим муассасалари даражасидаги фаолиятлар таълим муассасасини 
ахборотлаштириш дастури асосида қурилган бўлиши керак. Ахборот 

технологияларини фаол татбиқ қилиш орқали таълим сифатини ошириш 
бундай дастурнинг мақсади ҳисобланади.  

Қуйидаги масалаларни ҳал қилиш орқали бу мақсадга эришиш мумкин: 
методик ишлар самарадорлигини ошириш мақсадида таълим муасса-
саларининг ягона ахборот муҳитини яратиш, педагогларнинг касбий 
маҳоратларини оширишга бўлган эҳтиёжларини қондириш ва илмий–методик 
ҳужжатларда ахборот оқимини аниқ бошқариш; узлуксиз касбий таълимда 
ахборот технологияларидан фойдаланиш ва ўқув жараёнини фаоллаштириш; 
педагогларда ва талабаларда ахборот маданиятини шакллантириш учун 
шароит яратиш лозим. Бундай дастурни амалга ошириш ўқув жараёнини 
самарали ташкил қилиш, бутун жамоа ва ҳар бир иштирокчининг ўқув 
жарёнидаги фаолияти натижаларини таҳлил қилиш, ахборот 
технологияларини таълим жараёнига татбиқ этиш самарадорлиги даражасини 
аниқлаш имкониятини беради. 

Дастурга ахборот технологияларини ўзлаштириш ва татбиқ этишнинг 
барча босқичларида педагогларни назарий ва амалий жиҳатдан тайёрлашга 
қаратилган фаолиятини ташкил қилишда, қуйидаги таълим интернет–
ресурсларидан фойдаланиш мумкин:  

Ўзбекистон Республикаси педагогик таълим муассасаларининг ягона 
ахборот макони – www.педагог.yз портали бўлиб, ҳозирги кунда 
www.педагог.уз портали қуйидаги ахборот-таълим ресурсларидан ташкил 
топган: www.педагог.уз порталининг ахборот-таълим ресурслари; ягона 
электрон таълимий ва илмий ресурслар; ягона битирувчилар базаси ва 
кадрларга электрон буюртма бериш тизими; масофавий таълим ресурслари; 
масофавий малака ошириш курслари; тарбияга оид электрон ресурслар; 
электрон ўқув-методик мажмуалар; педагогика бўйича Ихтисослашган ҳимоя 
кенгашлари фаолияти очиқ электрон тизими; ёш ўқитувчиларни методик 
қўллаш электрон тизими; электрон конференция-форум; республикада 
педагогик таълимнинг электрон тарғибот тизими расмий сайти. 

Замонавий ахборот технологияларини таълим ва тарбия жараёнида 
қўллай олиш бўйича ўқитувчилар педагогик маҳоратнинг қуйидаги кўникма ва 
малакаларига эга бўлишлари керак: фанларни ўқитишда янги ахборот 
технологияларидан фойдаланиши; педагогик дастурий воситалардан 
фойдалана олиши; замонавий дастурлаш тиллари ҳақида тушунчаларга эга 
бўлиши; фанларни ўқитишда замонавий ахборот технологияларини жорий 
этишнинг мақсади, мазмуни ва вазифаларини билиши; ахборот 
технологияларини ўқитишда жорий этишнинг дидактик тамойилларини 
билиши; ахборот технологияларидан дарсдан ташқари машғулотларни ташкил 
этиши ва унинг мазмунини ярата олиши; ахборот технологияларидан 
мустақил таълимни ташкил этишда фойдаланиши; илғор педагогик 

тажрибаларни умумлаштириш ва улардан дарс жараёнида фойдаланиши; ўз-
ўзини такомиллаштириш, ривожлантириш, назорат қилиш кўникмаларига эга 
бўлиши; ахборот ва коммуникация технологияларини қўллаш соҳаларини 
билиши; ахборот ва коммуникация технологиялари воситалари ва уларнинг 
дидактик имкониятларидан фойдалана олиши; Интернет таълимий 
ресурслари тўғрисида тасаввурга эга бўлиши; ахборот ва коммуникация 
технологиялари тузилмаси ва таъминотини, техник ва дастурий воситаларини 
эгаллаши; педагогик дастурий воситаларни ва уларни яратиш тамойилларини 
билиши; педагогик дастурий воситаларни яратиш технологиясини 
ўзлаштириши; педагогик дастурий воситаларни танлай олиши; педагогик 
дастурий воситалардан ўқув жараёнида самарали фойдалана олиши. 

Ўқув фаолиятини диагностика ва мониторинг қилиш ишларида компь-
ютердан фойдаланиш шунингдек, педагогнинг ахборот коммуникацион 
технологияларни билиш савиясини тавсифлайди. Компьютердан фойдала-
нишда талабаларнинг ҳамда педагогнинг соғлиғини сақлаш меъёрларига риоя 
қилиш педагог ахборот маданиятининг ажралмас қисмидир. Компьютер 
воситалари ва ахборот технологиялари дидактик жараёнга улкан таъсир 
кўрсатади, унинг фаоллигини мунтазам ошириб боради, бироқ шу билан бирга 
ўқув жараёнида ахборот–компьютер воситаларидан фойдаланишда педагогик 
мақсадга мувофиқлик принципига амал қилиш талаб этилади.  

